
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄ,ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2024  ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը 
[bookmark: _GoBack]          «Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում վերաբաշխում, լրացում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ  փոփոխություններ և լրացումներ կատարելու Հայաստանի Հանրապետության կառավարության որոշման նախագիծը բխում է Հայաստանի Հանրապետության Վարչապետի հովանու ներքո անցկացվող «Դպրոցականների վոլեյբոլի լիգա» մարզական խաղերի և «Հայաստանի Հանրապետության վարչապետի գավաթ» դպրոցականների լողի մրցաշար այսուհետ՝ Մրցաշարերը անցկացնելու նպատակով հավելյալ 146,924.9 հազար դրամ գումար տրամադրելու անհրաժեշտությունից:
1. Ընթացիկ վիճակը և խնդիրները
Նախորդ տարիներին Հայաստանի Հանրապետության կրթության, գիտության, մշակույթի և սպորտի նախարարության ծրագրերով անցկացվել են «Հայաստանի Հանրապետության վարչապետի գավաթ» խճուղավազքի և «Հայաստանի Հանրապետության վարչապետի գավաթ» լողի սիրողական մրցաշարեր, որոնք նախատեսված են եղել 18 տարեկանից բարձր տարիք ունեցող անձանց համար: 
Հայաստանի Հանրապետության կրթության, գիտության, մշակույթի և սպորտի նախարարի 2025 թվականի հուլիսի 15-ի N 1429-Ա/2 հրամանի համաձայն ուժը կորցրած է ճանաչվել՝ Հայաստանի Հանրապետության կրթության, գիտության, մշակույթի և սպորտի նախարարի 2025 թվականի հունիսի 20-ի «2025 թվականին անցկացվող «Հայաստանի Հանրապետության վարչապետի գավաթ» խճուղավազքի սիրողական  մրցաշարի կանոնակարգը հաստատելու մասին» N 1429-Ա/2 և Հայաստանի Հանրապետության Կրթության, գիտության, մշակույթի և սպորտի նախարարի 2025 թվականի հունիսի 20-ի «2025 թվականին անցկացվող «Հայաստանի Հանրապետության վարչապետի գավաթ» սիրողական լողի մրցաշարի կանոնակարգը հաստատելու մասին» N 1428-Ա/2 հրամանները:
 2025 թվականին, հիմք ընդունելով Հայաստանի Հանրապետության Վարչապետի բանավոր հանձնարարականը, որոշում է կայացվել վերոնշյալ մրցաշարերի փոխարեն անցկացնել նոր մրցաշարեր՝  Հայաստանի Հանրապետության Վարչապետի հովանու ներքո անցկացվող «Դպրոցականների վոլեյբոլի լիգա» մարզական խաղերը և «Հայաստանի Հանրապետության վարչապետի գավաթ» դպրոցականների լողի մրցաշարը, որոնց կմասնակցեն դպրոցահասակ տարիքի երեխաները:
Մրցաշարերի անցկացման փոփոխությունները կխթանեն  դպրոցականների շրջանում վոլեյբոլ և լող  մարզաձևերի մասսայականացումը, տաղանդավոր, հեռանկար ունեցող մարզիկների հայտնաբերումը՝ հետագայում Հայաստանի Հանրապետության առաջնություններին մասնակցող թիմերում ընդգրկելու նպատակով, լողի կանոնավոր պարապմունքներին դպրոցահասակ տարիքի երեխաների ներգրավվածության ապահովումը:   Նախահաշիվները և հրամանները կցվում են: 
3. Կարգավորման բնույթը և նպատակը

Անհրաժեշտություն է առաջացել ՀՀ կրթության, գիտության, մշակույթի և սպորտի նախարարության «1163.Մասսայական սպորտ» ծրագրի «11019. «Հայաստանի Հանրապետության Վարչապետի գավաթ» սիրողական խճուղավազքի մրցաշարի անցկացում միջոցառման համար նախատեսված 47517.9  հազ.դրամ գումարը, «11020. «Հայաստանի Հանրապետության Վարչապետի գավաթ» սիրողական լողի մրցաշարի անցկացում միջոցառման համար նախատեսված 20155.2 հազ.դրամ գումարը, «12001. Աջակցություն համայնքներին մարզական հաստատությունների շենքային պայմանների բարելավման համար միջոցառման համար նախատեսված 55366.23 հազ.դրամ գումարը և  «32001. Մարզական օբյեկտների շինարարություն միջոցառման համար նախատեսված 23885.5 հազ.դրամ գումարը ուղղել ՀՀ կրթության, գիտության, մշակույթի և սպորտի նախարարության «1163.Մասսայական սպորտ» ծրագրի «11030. «Հայաստանի Հանրապետության Վարչապետի գավաթ» դպրոցականների լողի մրցաշար միջոցառմանը՝ 60780.3 հազ.դրամ և «11031. «ՀՀ վարչապետի հովանու ներքո անցկացվող «Դպրոցականների վոլեյբոլի լիգա» մարզական խաղեր  միջոցառմանը՝ 86144.6 հազ.դրամ:        
  Հայաստանի Հանրապետության Վարչապետի հովանու ներքո անցկացվող «Դպրոցականների վոլեյբոլի լիգա» մարզական խաղերը և «Հայաստանի Հանրապետության վարչապետի գավաթ» դպրոցականների լողի մրցաշարը հնարավորություն կապահովեն վոլեյբոլ և լող մարզաձևերին ծանոթանալու հնարավորության այն երեխաների համար, ովքեր նախկինում վոլեյբոլ չեն խաղացել կամ լող մարզաձևով չեն զբաղվել, դպրոցահասակ տարիքի երեխաների մոտ կարմատավորեն ֆիզիկական վարժություններով մշտապես զբաղվելու և առողջ ապրելակերպի գաղափարը, դպրոցներում դասավանդող ֆիզկուլտուրայի ուսուցիչների վերապատրաստումը և վոլեյբոլ մարզաձևի մասին գիտելիքների փոխանցումը: 
Յուրաքանչյուր մրցաշարի 2 տարիքային խմբերում 1-ին, 2-րդ և 3-րդ տեղեր գրաված դպրոցների թիմերը, մասնակից աշակերտները,  ֆիզիկական կուլտուրայի ուսուցիչները և ուսումնական հաստատությունները կպարգևատրվեն Նախարարության համապատասխան կարգի հավաստագրերով, գավաթներով, մեդալներով և դրամական խոշոր պարգևներով՝ դպրոցի մարզական ենթակառուցվածքների բարելավման կամ մարզական գույք ձեռք բերելու նպատակով:
ՀՀ կառավարության որոշման նախագծի ընդունման նպատակը հատկացումների վերաբաշխման միջոցով միջոցառումների իրականացման ամբողջականության ու արդյունավետության ապահովումն է:

4. Նախագծի մշակման գործընթացում ներգրավված ինստիտուտները և անձինք
Հայաստանի Հանրապետության կրթության, գիտության, մշակույթի և սպորտի նախարարության աշխատակիցները:

        5.  Իրավական ակտի կիրարկման դեպքում ակնկալվող արդյունքը
Մրցաշարերի անցկացման արդյունքում ակնկալվում է ֆիզիկապես ամուր և առողջ սերնդի դաստիարակություն, ֆիզիկական կուլտուրայով և սպորտով զբաղվողների քանակի էական աճ, բնակչության կենցաղում ակտիվ հանգիստ և առողջ ապրելակերպ վարող անձանց թվաքանակի աճ ֆիզկուլտուրային-առողջարարական և զանգվածային մարզական ծրագրերի անցկացման խթանում և բարելավում:

6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2025 թվականի պետական բյուջեի մասին օրենքում վերաբաշխում, լրացում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ լրացումներ և փոփոխություններ կատարելու մասին Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում, եկամուտների ավելացում կամ նվազեցում չի առաջացնի:

7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
8. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». 

2021 թվականի օգոստոսի 18-ի «ՀՀ կառավարության ծրագրի մասին» ՀՀ կառավարության № 1363-Ա որոշման 4.8-րդ կետի  դրույթներից՝ մասնավորապես.
Կառավարությունը խթանելու է Հայաստանի Հանրապետությունում ֆիզիկական կուկտուրայի և սպորտի միջոցով՝ բնակչության շրջանում առողջ ապրելակերպի և ակտիվ հանգստի արմատավորումը, ֆիզիկական կուլտուրայի և սպորտի միջոցով՝ բնակչության առողջության ամրապնդումը, երկարակեցությունը, հայրենիքի պաշտպանությանը պատրաստ սերունդների դաստիարակումը:

Այլ տեղեկություններ.
Չկան: 

